
GOUVENE CUOMO ANONSE PLIS PASE $665 MILYON NAN PRESTASYON ASIRANS VI KI PAT REKLAME 

EKI PEYE JISKA JODI A APRE ANKET LETA  

 

Gouvènè Andrew M. Cuomo te anonse jodi a yon ankèt Depatman Sèvis Finans (Department of Financial 

Services – DFS) lan nan mwa jiyè 2011 te pèmèt plis pase $665 milyon te vèse bay benefisyè asirans vi ki 

pa te konnen yo te gen lajan nan konpayi asirans.  

 

Anvan DFS te tabli nouvo regleman nan lane 2012, konpayi asirans pa te konn chèche sou yon baz 

regilye benefisyè pou remèt yo prestasyon apre lanmò, yo te konn tann pito yon moun fè yon 

reklamasyon. Sepandan, yon gwo kantite moun pa konnen yon fanmi te chwazi yo kòm benefisyè yon 

polis asirans vi, epi yo pa fè reklamasyon.  

 

Sou lòd Gouvènè Cuomo, nan mwa jiyè 2011 DFS te kòmanse yon envestigasyon nan pratik reklamasyon 

asiran vi ki te abouti nan fè konpayi asiran fè 89.171 peman pou yon total $665,7 milyon pou benefisyè 

ki pat konnen yote gen dwa resevwa lajan an, ak ladan 18.597 peman pou yon total $206,2 milyon pou 

Nouyòkè. Nan mwa me 2012, Depatman an te adopte yon regleman ijan ki mande konpayi asirans yo fè 

rechèch sa yo omwen chak 3 mwa. Nan mwa desanm 2012, Gouvènè Cuomo te vote yon nouvo lwa ki te 

rann rechèch dosye yo pèmanan pou chèche konnen lè yon asire mouri epi chèche benefisyè yo pou ka 

peye yo prestasyo asirans vi yo.  

 

“Li kòrèk pou fanmi ak moun ki pèdi yon moun pa yo resevwa prestasyon asirans vi ki se pou yo a” te 

deklare Gouvènè Cuomo. “Kòm rezilta lidèshi eta a ak nouvo regleman nou tabli yo, konpayi asirans vi yo 

kounye a responsab pou toujou ap chèche konnen pwopriyetè polis ki mouri yo epi fè tout efò posib pou 

jwenn moun ki pou touche nan santènn milyon dola benefis ki pa reklame yo.”  

 

Benjamin M. Lawsky, Sipèentandan Sèvis Finansye, te di konsa, “Pi fò moun ki pèdi polis yo se moun ki 

nan klas mwayenn epi travayè ki gen manm fanmi yo ki san mank pral resevwa lajan ki la pou yo a. 

Envestigasyon nou an kap kontinye a, te montre gen plis pase $665 milyon pou peye benefisyè, epi te 

montre klèman enpòtans lwa Gouvènè Cuomo te vote lane pase a.”  

 

Nan lane 2011, Depatman Sèvis Finans te mande konpayi asirans yo chèche yon bazdone Social Security 

Administration, “Death Master File,” li a, pou idantifye pwopriyetè polis yo ki mouri epi reverifye 

enfòmasyon yo ki nan polis aktif ouben inaktif ki pa gen reklamasyon ki fèt pou yo.  

 

Nouvo lwa oblije konpayi asirans yo cheche enfòmasyon chak 3 mwa. IAnplis, la lwa mande pou konpayi 

asirans yo:  

• Chèche plizyè polis yon pwopriyetè polis ki mouri te achte epi enfòme syèj sosyal konpayi asirans lan, 

filyal ak afilye li yo sou yon lanmò pou konpayi sa yo ka idantifye benefisyè polis ki pa gen reklamasyon ki 

depoze pou yo.  

• Mande ase enfòmasyon sou benefisyè nan moman yap achte yon polis pou yo ka peye prestasyon 

rapidman lè pwopriyetè polis la mouri.  

• Reponn demann enfòmasyon pou jwenn polis ki pèdi ouben polis asirans vi ki pa reklame pou yo ka 

ede kliyan itilize “Lost Policy Finder,” yon aplikasyon sou sitwèb Depatman Sèvis Finans, www.dfs.ny.gov.  

Nan travay ak endistri asirans vi a, Depatman an te lanse Lost Policy Finder, ki ede kliyan yo jwenn polis 

asirans vi ki pèdi ak kontra rant lè yon moun pa yo mouri. Demann ki fèt atravè aplikasyon an ale jwenn 

konpayi asiran pou rechèch ka fèt pou detèmine egzistans polis yo epi kòmanse pwosesis pou peye lajan 

ki soti nan prestasyon yo.  

